
ELGETAKO 2021EKO UDALEKU IREKIETARAKO BEGIRALEENTZAKO, ETA LUDOTEKA-
GAZTELEKUAN LAN EGITEKO LAN-POLTSA ERATZEA 

 
1. Deialdiaren xedea. 
 
Deialdi honen xedea da Elgetako Udalak antolatzen dituen udaleku irekietako 
begiraleak kontratatzeko, eta ludoteka eta gaztelekuan lan egiteko lan-poltsa lehiaketa 
bidez osatzea. Lan-poltsaren iraupena bi urtekoa izango da, 2023 arte, berau barne. 
Eratzen den lan-poltsan parte hartu ahal izateko gutxienez 12 puntu atera beharko dira 
hautaketa prozesuan. Hala ere, udalak horrela erabakitzen badu, lan-poltsaren 
iraupena luzatu edo murriztu ahalko da. 
 
Kontratuaren iraupena, 2021eko udalekuetarako, lau astetakoa izango da, ekainetik 
uztailera; eta lanaldia, Udalak aipatutako programari aurre egiteko beharrak kontuan 
izanik ezarriko duena izango da. Ludotekarako lan iraupena, irailetik ekainera 
bitartekoa izango da; eta gaztelekurako urritik apirilera bitartean. 
 
Dena den, eta 2021eko udalekuei dagokionez eta COVID19 gaitzak sortutako egoera 
dela eta, Udalaren eskumena izango da, Osasun agintariek emandako aginduen 
arabera, 2021eko Udalekuak bertan behera uztea. 
 
2016ko lan-poltsan mantentzea eskatu dutenei, 2016an lortutako puntuak gordeko 
zaizkie. Hala ere, izena emateko ireki den epe barruan, dokumentazio berria aurkeztu 
ahalko dute, beti ere orain arte duten puntuazioa igotze aldera. 
 
2. Izangaien baldintzak. 
 
Onartua izateko eta lehiaketan parte hartu ahal izateko, baldintza hauek bete beharko 
dira: 
 

- 18 urte beteta izatea edo 2021ean betetzea. 
- Derrigorrezko Bigarren Hezkuntza tituluaren jabe izatea. 
- Gaixotasunik ez edukitzea, ezta akats fisiko nahiz psikikorik, postuan bete behar 

diren funtzioak betetzea galaraziko lukeenik. Beharrezkoa izanez gero mediku-
txostena eskatuko da. 

- Europako Batasuneko edozein estatuko edota hitzartutako herrialde bateko 
nazionalitatea edukitzea, abenduaren 29ko 55/1999 Legearen 37. artikuluan 
xedatutakoaren arabera. 

- Euskara 2. H.E. edukitzea. EGA maila edukitzea  baloratuko da. 
- Diziplinako espedientea dela medio, Estatuko, Autonomia Erkidegoko nahiz 

udal erakunde publikoen menpeko lanetik banandua ez izana, ezta ere herri 
eginkizunetan aritzeko. 

- Izendatua suertatuko balitz, abenduaren 26ko 53/1984 Legeak bateraezintzat 
jotako lanetan ez aritzea lanpostuaz jabetzeko egunean. 

- Izaera sexualeko delituengatiko aurrekari penalik ez izatea. 
 



  

Mendizaleen plaza, 1. 20690, Elgeta (Gipuzkoa) 
943 76 80 22 elgeta@udal.gipuzkoa.net 

www.elgeta.eus 

ELGETAKO UDALA 

(GIPUZKOA) 

____ 

______ 

 

Eskatzen diren baldintza hauek izena emateko epea amaitzen denerako beteta eduki 
behar dira. 
 
3. Eskabideak eta dokumentazioa. 
 
Eskabideak udaletxean aurkeztu beharko dira maiatzaren 17 arte, eguerdiko ordubatak 
baino lehen. 
 
Aurkeztu beharreko dokumentazioa ondokoa izango da: 
 

- Eskabide-orria beteta (ikus eranskina). 
- Aisialdiko begirale agiria. 
- EGA edo baliokidea. 
- Derrigorrezko Bigarren Hezkuntza tituluaren fotokopia konpultsatua. 
- Nortasun agiriaren fotokopia konpultsatua. 
- Izaera sexualeko delituen gabeziaren erantzukizunezko adierazpena. 
- Lehiaketan baloratzen diren merituetako agirien fotokopia konpultsatua. 

 
4. Epaimahai kalifikatzailea. 
 
Epaimahai kalifikatzailea honela osatuta egongo da: 
 
LEHENDAKARIA: Elgetako Udaleko Administrari bat. 
EPAIMAHAIKIDEAK: Elgetako udaleko Administrari bat. 
IDAZKARIA: Elgetako Udaleko idazkari-kontuhartzailea. 
 
Epaimahaia ezin daiteke eratu ez jardun, kideen erdiak baino gehiago bertaratzen ez 
baldin badira. Nolanahi ere, lehendakariak eta idazkariak bertan egon beharko dute. 
 
5. Hautaketa prozesua. 
 
Lehiaketa bidez arautuko da hautaketa eta honako meritu hauek baloratuko dira: 
 
Aisialdiko titulazioa: Soilik aurkezten den agiri hauetako bat baloratuko da. Gehienez 6 
puntu atera ahalko da. 
  

 Aisialdiko begirale ikastaroko atal teorikoa……… 4 puntu. 

 Aisialdiko zuzendari agiria……………………………….. 6 puntu. 

 Aisialdiko zuzendari ikastaroko atal teorikoa…… 4 puntu. 

 
Heziketarekin harremana duten ikasketak (Magisteritza, Pedagogia, Psikologia, Gizarte 
Hezkuntza, Haur Hezkuntza, Kirol Monitoretza, Gizarte Integrazioa edota Gizarte eta 
Kultur Animazioa). Soilik aurkezten den agiri hauetako bat baloratuko da. Gehienez 6 
puntu atera ahalko da. 
 

 Lizentziatura…………………………………………………………… 6 puntu. 

 Gradua…………………………………………………………………… 4 puntu. 

 Diplomatura…………………………………………………………… 3 puntu. 

 Heziketa Zikloak……………………………………………………… 2 puntu. 

 Ikasketak amaitu gabeko kasuetan, gainditutako 
ikasturte bakoitzarengatiko…………………………………….. 

 
0,5 puntu. 

 
Prestakuntza-ikastaroak (gehienez 5 punturekin baloratuko da): aisialdia, jolasa, 
genero berdintasuna umeen aisialdian, haurren parte-hartzea, lehen sorospen 
ikastaroak, etab. bezalako gaiekin lotura duten ikastaroak: 
 

 Ikastaro hauetako 4 ordu bakoitzeko………………………….. 0,3 puntu. 

 
Lan-esperientzia: Gehienez 6 punturarte baloratuko da. 
 

 Udaleku ireki zein itxietan begirale gisa aritu izana……. 0,5 
puntu/hamabostaldiko. 

 Udaleku ireki zein itxietan zuzendari edo 
koordinatzaile gisa aritu izana…………………………………… 

0,6 
puntu/hamabostaldiko 

 Ludoteka, aterpetxe edo baserri-eskola batean 
haurren hezitzaile lanak egiteagatik………………………….. 

 
Puntu 1/urteko 

 Gazteleku batean hezitzaile lanak egiteagatik…………… 0,8 puntu/urteko 

 Aisialdi talderen bateko kide izatea…………………………… Puntu 1/urteko 

 
Euskara:  
 

 EGA titulua edo baliokidea edukitzea........................... 3 puntu 

 
Errolda 
 

 Elgetan gutxienez 2 urtetan erroldatua egotea 6 puntu. 

 Debagoienako herriren batean erroldatua egotea, 3 puntu. 

 Beste herrietan, 0 puntu. 
 
Berdinketarik dagoen kasuetan, ordena ezartzeko honako irizpide hauek beteko dira 
hurrenez hurren: 
 

- Lan-esperientzia. 
- Zuzendari edo begirale titulua izatea. 
- Ikasketak. 
- EGA edo baliokidea izatea. 

 
6. Onartuen eta baztertuen zerrendak. 
 
Epaimahai kalifikatzaileak lortutako puntuazioaren ordenaren araberako zerrenda 
Alkatetzari igorriko dio; hark hasierako onarpena emango dio zerrendari eta Elgetako 

Udaleko iragarki taulan eta udaleko webgunean argitaratuko da. Zerrenda ikusgai 
egongo da 5 eguneko epean, nahi duenak alegazioak egiteko. Epe horretan alegaziorik 
izan ezean, erabakia behin-betiko onartutzat emango da. 
 
Zerrenda hau urtean zehar gazteria arloan sor daitezkeen aldi baterako pertsonal 
beharrei aurre egiteko erabiliko da. 
 
Kontratua izateko, ezinbesteko baldintza izango da beharrezkoak diren bilera, 
prestaketa egun eta prestakuntzarako eta programazioa osatzeko aurreikusitako 
bileratan asistentzia betetzea. Norbaitek egun horietan ezin badu etorri, justifikatutako 
arrazoi batengatik izan beharko du, eta aurrez aurkeztu beharko dizkio bere arrazoiak 
Elgetako Udalari, azken honek bere egoera baloratu dezan. Baldintza horiek ez 
betetzeak, hautagaiak zerrendatik kanpo gelditzea ekarriko du automatikoki. Era 
berean, zerrendatik kanpo gelditzea ekarriko luke, prestaketa bileretan ikusiko balitz 
prozesuan parte hartzeko baldintza guztiak ez direla bete. 
 

Elgeta, 2021eko maiatzaren 3a 
ALKATEAK 

 
 
 
 
 
 
 

 


